სკოლის დირექტორის ანგარიში 2009 წლის ფინანსური 
საქმიანობისა და სასწავლო პროცესის მიმდინარეობის შესახებ

ნება მიბოძეთ, კიდევ ერთხელ მოგესალმოთ, როგორც ახლანდელ სამეურვეო საბჭოს, გამოვხატო თითოეული წევრის მიმართ პატივისცემა და თანამშრომლობის სურვილი. ჩემი მოხსენების ძირითადი ორიენტირების წარმოჩინებამდე, ვფიქრობ, ინტერესმოკლებული არ იქნება თქვენთვის სკოლის დირექციის საქმიანობის სტრატეგიული მიმართულების შესახებ მოგახსენოთ. თქვენთვის ცნობილია, რომ სკოლის განვითარების სტრატეგიული გეგმის თანახმად, სკოლას გააჩნია მისია, საერთოდ ნებისმიერი სახის სტრატეგიული დაგეგმვის პროცესის პირველ ეტაპს წარმოადგენს ხედვისა და მისიის განსაზღვრა – შემუშავება; სკოლის ხედვა  არის მის მიერ დასახული სასურველი მომავლის სურათი ე.ი. ის რაც ჯერჯერობით არარეალურია, მაგრამ მისი მიღწევაც სკოლის საბოლოო მიზანს წარმოადგენს. თუ სკოლამ არ იცის საით მიემართება, მის ყველა მომდევნო ნაბიჯს აზრი დაეკარგება, მისია კი განსაზღვრავს ძირითად კონკრეტულ მიზნებს და საქმიანობის მიმართულებებს. სკოლის ხედვა არის ის, რაც ხელს უწყობს სკოლას წინსვლაში, მაშინაც კი როცა არსებული რეალობა არასახარბიელოა. ხედვა თითოეული მუშაკის მოტივაციის  საშუალებაა, თუკი იგი მკაფიოდ ჩამოყალიბებულია და ამბიციურია მოსალოდნელია სკოლის ყველა მუშაკმა უზარმაზარი ენერგია და შრომა ჩადოს მისი განხორციელებისათვის. ამრიგად, ხედვა არის მომავლის განაცხადი, რომელიც აღწერს სკოლისთვის ოპტიმალურად სასურველ მომავალს. აღნიშნული რომ გავამარტივოთ, იგი წარმოითქმება შემდეგნაირად: „სკოლაში შექმნილი მაღალეფექტური სასწავლო – სააღმზრდელო პროცესის საფუძველზე საზოგადოებას მივცეთ განათლებული და ჰუმანური პიროვნებანი“.  ე.ი. შევქმნათ ისეთი სასკოლო გარემო, რომელიც შეძლებს თითოეული  მოზარდის აკადემიური, სოციალური და ფიზიკური მოთხოვნილებების დაკმაყოფილებას.

ზემოთ აღინიშნა, რომ სკოლის ადმინისტრაციამ შეიმუშავა სკოლის განვითარების სტრატეგიული 6 წელზე გათვლილი გეგმა, რომლის შესრულება ხორციელდება ყოველწლიური სამოქმედო მოკლევადიანი გეგმების საფუძველზე, გამოიკვეთა ჩრდილოვანი და წარმატებული მხარეები, დაისახა სამოქმედო ორიენტირები, ყოველივეს შესახებ ქვემოთ მოგახსენებთ, მაგრამ მანამდე თქვენი ყურადღება მინდა მივაპყრო სკოლის მისიის ერთ–ერთ განსაზღრულ საკითხს – ხარისხს. სკოლის საქმიანობის ხარისხის მთავარი ბარომეტრი არის, რა თქმა უნდა მოსწავლე და მისი მიღწევები, მასწავლებელი და მისი პროფესიონალიზმი, დირექციის, სამეურვეო საბჭოს, პედსაბჭოსა და სკოლის მართვის სხვადასხვა სტრუქტურული ერთეულთან ერთად სწორი სასწავლო– სააღმზრდელო და ფინანსური მენეჯმენტი.

დასავლეთის ქვეყნებში გაბატონებული აზრია, რომ ხარისხიანად ითვლება 8 კომპონენტისაგან შემდგარი სკოლა. ესენია: ხედვა, სტანდარტები, შეფასება, ანგარიშვალდებულება, კლიმატი, თანამშრომლობა და მუდმივი გაუმჯობესება. (ცნობისათვის: სკოლის სამასწავლებლოში აღნიშნული მახასიათებლები თვალსაჩინოდ არის გამოკრული) ჩვენი მიზანია გავიაზროთ ეს კომპონენტები და ერთობლივი ძალისხმევით მივაღწიოთ ხარისხიანი სკოლის შექმნას.

წინამდებარე წინასიტყვაობა მიზანშეწონილად მივიჩნიე გამეცნო თქვენთვის, როგორც ახლადარჩეული სკოლის ერთერთი მნიშვნელოვანი მმართველობითი რგოლისათვის, რომ შემდგომში საილუსტრაციოდ წარმოდგენილიყო სკოლის საქმიანობის ამსახველი სურათი. მეტი სიცხადით წარმოვაჩინო და შემდგომ დავაკვირდეთ ერთობლივად თუ რამდენად ვასრულებთ დღეს ჩვენ დასახულ მისიას, სად გავჩერდით ან რა მიმართულებით უნდა გავაგრძელოთ საქმიანობა.

ხედვის შესახებ უკვე ვისაუბრეთ, აღინიშნა რომ იგი განსაზღრულია, გამოკვეთილია და მიმდინარეობს შესრულების ორგანიზაცია – პროცესი შეუქცევადია. დავაკონკრეტოთ ზოგიერთი დეტალი, რომელიც ნაწილობრივ შესრულდა:
1) სკოლის დირექტორი სამეურვეო საბჭოსთან ერთად შეიმუშავება შეფასების მაჩვენებლებს. 2
2) ) უზრუნველყოფს ხედვასთან დაკავშირებული მოკლევადიანი და გრძელვადიანი გეგმების შემუშავებასა და მათ განხორციელებას. 
3) გადაწყვეტილების მიღების პროცესში ხელმძღვანელობს სკოლის ხედვით.
4) საბჭოსთნ ერთად შეიმუშავებს გეგმას მიზნების განხორციელებისათვის. 
5) იძლევა რეკომენდაციებს ხედვის მისაღწევად საჭირო რესურსების უზრუნველსაყოფად (აქ საუბარია მასწავლებელთა გადამზადებაზე, დამხმარე მასალებით კაბინეტ–ლაბორატორიების აღჭურვაზე, სასკოლო ინფრასტრუქტურის გამდიდრებაზე) 
6)  საბჭოსთან ერთად პერიოდულად ახორციელებს პოლიტიკის გადასინჯვას. სტანდარტები – იგი გულისხმობს ცოდნის, გაგებისა და უნარ–ჩვევების დონეს, რომელსაც უნდა მიაღწიონ  მოცემული ასაკის მოსწავლეებმა ქვეყნის მაშტაბით. მაგრამ ვიწრო გაგებით იგი არ მოიაზრება, სტანდარტში იგულისხმება საკლასო მენეჯმენტი, შეფასება, სასწავლო რესურსების გამოყენება და სხვა. სტანდარტი ეხმარება პედაგოგებსა და დირექტორს განსაზღვროს სასწავლო დროის გამოყენების პრიორიტეტები, სტანდარტი საშუალებას იძლევა მოხდეს იმ მოსწავლეთა იდენტიფიკაცია, რომელთაც წარმატების მისაღწევად ესაჭიროებათ დამატებითი ან სხვაგვარი პედაგოგიური დახმარება. სტანდარტით დგინდება თითოეული მოსწავლის მიღწევის დონე და განათლების ხარისხი. რა ნაბიჯები აქვს გადადგმული სკოლას ამ მიმართულებით და როგორია  ამა თუ იმ კლასის მოსწავლეთა საგანმანათლებლო სტანდარტით დადგენილი მიღწევის დონის სურათი? გადაიდგა შემხვედრი ნაბიჯები: უპირველესად შედგა სასწავლო გეგმა, დაიგეგმა და მიმდინარეობდა მასწავლებელთა პროფესიულ გადამზადებაზე მუშაობა, სასწავლო მასალებისა და აღჭურვილობის შეძენა, ბიუჯეტის რესურსების სწორად განაწილება და გამოყენება კონკრეტულად: შემუშავდა სკოლის შინაგანაწესი და დამტკიცდა სამეურვეო საბჭოზე, დაკომპლექტდა ფინანსური კლასები, გამოიყო და დაინიშნა კლასების ხელმძღვანელები, შემუშავდა მათი სააღმზრდელო გეგმები, შეძენილ იქნა მხატვრული და საცნობარო, პუბლიცისტური ლიტერატურა, პრესა, გაიმართა ბიბილიოთეკა, მოწესრიგდა ანბანური კატალოგი, მიმდინარეობს მუშაობა საინვენტარო წიგნებზე დაყრდნობით, წიგნადი ფონდის კომპიუტერული ვერსიის დამუშავება, გეგმაში გვაქვს ბიბლიოთეკა გადავაქციოთ მედიაცენტრად სკოლაში. ძირითადი ფონდი შეადგენს 9681 ცალ წიგნს, რესურსცენტრიდან და გამომცემლობებიდან მიღებულია დამხმარე მეთოდური ლიტერატურა 550 ეგზემპლარის ოდენობით. გამომცემლობა „დიოგენემ“ სასწავლო წლის დასაწყისში საჩუქრად გადმოგვცა 41 ცალი სახელმძღვანელო. ხაზგასმით უნდა აღინიშნოს, რომ ბიბლიოთეკაში არის სანიმუშო საბავშვო ფონდი, აწყობილი საფეხურების მიხედვით. მდიდარია სკოლის ლაბორატორია კვლევითი და ექსპერიმენტალური სამუშაოებისათვის საჭირო საშუალებებით: რეაქტივები, სინჯარები. კოლბები, სპირთქურები, ტიგელები  და ქანები, რომლებიც აუცილებელია ელემენტარული ცდებისათვის. აღნიშული ინვენტარის დაცვისა და უსაფრთხოდ ექსპლუატირების მიზნით გამოყოფილი პერსონალური პასუხისმგებელი პირი, ლაბორანტი მ. კაკაბაძე, რეაქტივები ინახება ცეცხლგამძლე კარადაში. ლაბორატორიაში არის საინფორმაციო დაფა რეაქტივებთან მუშაობისათვის საჭირო უსაფრთხოების წესების დაცვაზე.
განათლების სამინისტროდან საჩუქრად  მივიღეთ ლეპტოპი. მიმდინარეობს სკოლის მატერიალური ბაზის განმტკიცება, რაზედაც ქვემოთ მოგახსენებთ

შეფასების როგორ ფორმებს იყენებს სკოლა? სტანდარტის შესაფასებლად აუცილებელია მისი ანალიზი, განხილვა. დავიწყოთ იქედან, რომ სასკოლო–სასწავლო გეგმით განისაზღვრა შეფასების კრიტერიუმები, ამჟამად მიმდინარეობს მისი გადახედვა. მასწავლებელთა პროფესიული გადამზადების პროცესი, რომელიც სკოლაში დაწყებულია ერთ–ერთ მიზანს წარმოადგენს მასწავლებელთა შეფასების მეთოდოლოგიაზე მომზადება. სკოლის ადმინისტრაცია წარმოგიდგენთ წლის მანძილზე მოსწავლეთა აკად. მოსწრების სტატისტიკას და თავად განსაჯეთ რომელ საგნებში არის ჩამორჩენა და რაზე გვმართებს რეაგირება.
გასული წლის მონაცემებით 10 ქულოსანი მეორე–მესამე საფეხურხე იყო 25 მოსწავლე, 10, 9, 8 ქულოსანი – 264 მოსწავლე, ჩამორჩენა არ ყოფილა.

ანალიზი მოიცავს ქართულის, მათემატიკის, რუსული ენის, ინგლისური ენის, ისტორიის, გეოგრაფიის, ფიზიკის, ქიმიის, ბიოლოგიის სწავლებას.

1. ქართული ენა, ლიტერატურა – წარმატებით სწავლობს 156 მოსწ. აქედან 10 ქულოსანია 44 მოსწავლე.
2. მათემატიკა – წარმატებით სწავლობს 141 მოსწავლე, 10 ქულოსანია 33 მოსწავლე.

3. რუსული ენა – წარმატებით სწავლობს 109 მოსწავლე, 10 ქულოსანია 26 მოსწავლე.

4. ინგლისური ენა – წარმატებით სწავლობს 109 მოსწავლე, 10 ქულოსანია 41 მოსწავლე.

5. ისტორია – წარმატებით სწავლობს 172 მოსწავლე, 10 ქულოსანია 71 მოსწავლე.

6. გეოგრაფია – წარმატებით სწავლობს 131 მოსწავლე, 10 ქულოსანია 53 მოსწავლე.

7. ფიზიკა – წარმატებით სწავლობს 111 მოსწავლე, 10 ქულოსანია 31 მოსწავლე.

8. ქიმია – წარმატებით სწავლობს 101 მოსწავლე, 10 ქულოსანია 24 მოსწავლე.

9. ბიოლოგია – წარმატებით სწავლობს 111 მოსწავლე, 10 ქულოსანია 27 მოსწავლე.

რაც შეეხება დაწყებით კლასებს აკად. მოსწრების დონე დამაკმაყოფილებელია, დამატებით ქვემოთ მოგახსენებთ.
საყურადღებოა, რომ სტანდარტი დგება არა მარტო მოსწავლეთათვის, არამედ მშობლისთვის და ფართო საზოგადოებისთვისაც. სტანდარტი გარკვეულ მიზანს უსახავს ყველა დაინტერესებულ პირს.
გადავიდეთ ანგარიშვალდებულების სისტემაზე. აღნიშნული სისტემის ორგანიზაცია სკოლის მართვის ყველა ერთეულის  მოვალეობაა. იგი მონიტორინგს უწევს მოსწავლეთა მუშაობას, აჯილდოვებს იმ მოსწავლეებს, რომელთაც საშუალოზე მაღალი მაჩვენებელი აქვთ, უზრუნველყოფს დირექტორისა და სხვა საშტატო ერთეულების წლიური ანგარიშების მომზადებას, შეიმუშავებს რეკომენდაციებს განსაკუთრებული საჭიროების მქონე მოსწავლეთათვის. ასეთი სისტემით სკოლის მართვა იძლევა თანამშრომელთა ურთიერთთანამშრომლობის კულტურის შექმნას, რაც დაფუძნებულია ერთმანეთის მიმართ პატივისცემაზე.
განვიხილოთ რა ანგარიშვალდებულების წლიური საქმიანობა გასწია თითოეულმა სშტატო ერთეულმა და მათზე დაქვემდებარებულმა უბანმა. 
დავიწყოთ დ/კლასებიდან. სასწავლო–სააღმზრდელო მუშაობის კოორდინატორი ნინო გურეშიძე.
მიმდინარე 2009 სასწ. წელი შემოქმედებითად საკმაოდ დატვირთული იყო. კერძოდ, მასწავლებლები ინტენსიურად ატარებდნენ სწავლება/სწავლის ახალი მიდგომების ხასიათის გაკვეთილებს, ეწყობოდა მუსიკალურ–ლიტერატურული წარმოდგენები, დილა–საღამოები, ვიქტორინები, „კლასის საათი“, კოლექტიური დასწრებები სპექტაკლებზე და სხვა ღონისძიებები.
წლის მანძილზე აპრილ–მაისის, ასევე ნოემბერ–დეკემბრის თვეში ჩატარდა ე.წ. „მშობელთა კვირეული“. მშობლები აქტიურად იყვნენ ჩართული სკოლის ცხოვრებაში, მიმდინარეობდა თანამშრომლობის გზების დახვეწის ძიება, გამოითქვა საინტერესო წინადადებები, დაიგეგმა გაუმჯობესების გზები.
გამოცდილების გაზიარების მიზნით, რეგულარულად მიმდინარეობდა ურთიერთდასწრების გაკვეთილები, რომელთა ანალიზი იმართებოდა საგნობრივ კათედრაზე.

2009-2010 სასწ. წელი დაიწყო ორგანიზებულად. დაკომპლექტდა სამი პირვლი კლასი. აღსანიშნავია ის, რომ გასულ წელთან შედარებით პირვეკლასელთა რაოდენობამ საგრძნობლად იმატა. მოწესრიგდა და გარემონტდა რამოდენიმე საკლასო ოთახი. პირველკლასელებს დაურიგდათ პრეზიდენტის საჩუქარი – წიგნები და ჩანთა. 

ტრადიციისამებრ ანბანის შესწავლა დაიწყო საზეიმო ვითარებაში. ჩატარდა ღია გაკვეთილები, გამოიცა კედლის გაზეთი, რომელიც მიეძღვნა ი. გოგებაშვილის „დედაენის“ 133–ე წლისთავს.
ყველა დამრიგებელს აქვს სადამრიგებლო პროგრამა.
საგნების სწავლება მიმდინარეობს ე.ს.გ. გათვალისწინებული საგნობრივი პროგრამებით. წელს მეოთხეკლასელთათვის დაემატა ახალი საგნობრივი პროგრამები, რაც ლოგიკური გაგრძელებაა წინა კლასების საგნობრივი პროგრამების. შერჩეული სახელმძღვანელოები აკმაყოფილებს ე.ს.გ. გათვალისწინებულ მოთხოვნებს. კვლავ გაგრძელდა მუშობა განსაკუთრებული საჭიროების მქონე მოსწავლეებთან.
ინკლუზიურ განათლებას ექვემდებარებიან:

IV3 კლ. – თავართქილაძე ლანა (ხელ.–ლი მ. ბაბუნაშვილი)
III2 კლ. – ჯინჭარაძე დიანა (ხელ.–ლი მ. თვარაძე)

აღნიშნული მოსწავლეების სწავლება მიმდინარეობს ინდივიდუალური სასწავლო პროგრამით, რომლის შედგენაში მონაწილეობას ღებულობდნენ კლასის დამრიგებელი, ფსიქოლოგი და მშობელი (დამტკიცებულია პედ. საბჭოს მიერ, შეთანხმებულია სამეურვეო საბჭოსთან).
მოსწავლეთა შეფასება ხდებოდა მიმდინარე, ტრიმესტრული და შემაჯამებელი წლიური კომენტარებით, რომელსაც სარეკომენდაციო ხასიათი აქვს.
მოსწავლეთა საერთო დონე დამაკმაყოფილებელია, მათ კარგად აითვისეს ე.ს.გ–ით გათვალისწინებული სწავლების ძირითაიდ მიმართულებები. მათი განვითარების დონე, ფსოქოლოგიური მდგომარეობა და უნარ–ჩვევები შეესაბამება ე.ს.გ. გათვალისწინებული საგანმანათლებლო სტანდარტებს.

ყოველი ტრიმესტრის ბოლოს ტარდებოდა შემაჯამებელი ტესტირება მოსწავლეთა ცოდნის დონის დადგენის მიზნით. 

2009 წლის დასასრულისათვის მოსწავლეთა მიღწევების შესახებ შეიძლება ითქვას შემდეგი: 
	II  კლ.


	მაღალი – 30%

საშუალო – 40%

დამაკმაყოფილებელი – 20%

სუსტი – 10 %

	III კლ.


	

	IV კლ.


	


აქვე უნდა აღინიშნოს, რომ მე–5, მე–6 კლასები ძველი პროგრამით აგრძელებენ სწავლას: მიმდინარეობს მზადება ახალი ეროვნული სასწ. გეგმის დანერგვისათვის მოსამზადებელი სამუშაოების ჩასატარებლად.
სასწავლო–სააღმზრდელო მუშაობის კოორდინატორი ლალი ვაშაკიძე.
სკოლაში მთავარი აქცენტი კეთდება იმაზე, რომ მასწავლებლები მომზადებული შეხვდნენ მოახლოებულ სასერთიფიკაციო გამოცდებს. რისთვისაც სისტემატურად იმაღლებენ კვალიფიკაციას ეროვნული სასწავლო გეგმით, საგნობრივი პროგრამების სტანდარტით გათვალისწინებული შედეგების მისაღწევად.
პედაგოგთა ერთი ნაწილი ცდილობს ტრენინგ–სემინარებზე მოსმენილი „განვითარებისა და სწავლის თეორიები“, „სწავლება და შეფასება“, „სასწავლო და პროფესიული გარემო“ პრაქტიკულად განახორციელოს. შეუძლიათ დაგეგმონ და სწორად წარმართონ საგაკვეთილო პროცესი, თანმიმდევრობით გამოიყენონ აქტივობები და ესა თუ ის სამუშაო გაანაწილონ დროში: მ. ხუჯაძე, გ. ცეცხლაძე, ნ. მანაგაძე, კ. მინდაძე, მ. ნერგაძე, მ. ბუბუტეიშვილი, ლ. უშვერიძე, ლ. კაკიტაძე, მ. კაკაბაძე, ლ. სულაკაძე, ნ. ლობჯანიძე, მარეხი გიორგაძე, ნ. დვალიშვილი.
ინტეგრირებული გაკვეთილების ჩატარების გამოცდილება აქვთ: ლ. უშვერიძეს, გ. ცეცხლაძეს, ნ. მანაგაძეს, კ. მინდაძეს, მ. ნერგაძეს, მ. ბუბუტეიშვილს, მ. კაკაბაძეს, ი. ქაჯაიას, ნ. გოდუაძეს, ნ. დვალიშვილს, მ. მოცრაძეს, ი. პაროიანს.
სასწავლო პროცესში ახალი ტექნოლოგიების დანერგვა წლების წინ ისტორიის მასწავლებლის კამელია მინდაძის ოცნება იყო. დღეისათვის იგი არის ავტორი პირველი ქართული მულტიმედიური ენციკლოპედიისა საქართველოს ისტორიისა და კულტურის შესახებ „საქართველო 3000“. ენციკლოპედია 12 ტომს მოიცავს. მიმდინარე წელს დასრულდა ენციკლოპედიის მესამე ტომი (VI-X სს–ის საქართველო). ისტ–ის ფარგლებში აღნიშნული დისკიდან მასალები გამოყენებული იყო ურთიერთდასწრების გაკვეთილებზე V1 , XI2 კლასებში (მ. ბუბუტეიშვილი, ლ. უშვერიძე). მოეწყო ერთგვარი პრეზენტაციაც.
ისტ–ი მაქსიმალურად იყო გამოყენებული მარეხი გიორგაძის გაკვეთილზე VII3 კლასში. ეკრანზე პროექტორის მეშვეობით თანმიმდევრობი მოხდა მასწავლებლის მიერ შედგენილი სქემებისა და ანიმაციური თვალსაჩინოებების ჩვენება.
მოსწავლეთა შემოქმედებით კონფერენციებსა და კონკურსებში საგნის პოპულარიზაციის მიზნით აქტიურად მონაწილეობენ ლ. სალდაძის, მ. კინწურაშვილის, რ. სვანიძის, ქ. ნემსიწვერიძის, ი. ჩაფიჩაძის მოსწავლეები.

ამერიკული სკოლა „პროგრესის“ მიერ ორგანიზებული კონკურსის ტურში გავიდნენ და საპრიზო პირველი ადგილი დაიკავეს მე–10 კლასის მოსწავლეებმა – ჭონიშვილი ანუკა, რეხვიაშვილი ანა. 63–ე სასწავლო–შემოქმედებით რესპუბლიკურ კონფერენციაზე კი მეორე ხარისხის დიპლომებით დაჯილდოვდნენ (მასწ. ლ. სალდაძე).
ზონალური დიპლომები გადაეცათ: თოთაძე ლანას და აბზიანიძე თამთას (მასწავლებლები: მ. კინწურაშვილი, ი. ჩაფიჩაძე).

უცხო ენების სწავლებისას მასწავლებლები ხშირად მიმართავენ T სქემას, ა.კ.რ., ვენის დიაგრამას, წინადადების აგებას თამაშით, ბურთით დიალოგებს, აქტივობა „მიკროფონის“ გამოყენებით ეცნობიან და ერთმანეთს უზიარებენ BBC საინფორმაციო მასალებს (ინტერნეტით მოძიებული).
გასული სასწავლო წელი წარმატებული იყო ქართული ენა, ლიტერატურისა და საზოგადოებრივი მეცნიერებების კათედრისათვის. მოსწავლეთა შემოქმედებით კონფერენციაში მონაწილეობდა მარინა წერეთლის, მალვინა ხუჯაძის, გულნაზი ცეცლაძის, ლია კაკიტაძის, ლალი სულაკაძის ხელმძღვანელობით დამუშავებული 12 მოსწავლის თემა; ისტორიაში – ლ. უშვერიძის, კ. მინდაძის, მ. ბუბუტეიშვილის, მ. ნერგაძის, ლალი ვაშაკიძის ხელმძღვანელობით 7 მოსწავლის თემა. გეოგრაფიასა და რელიგიაში ფოთოლა ფრუიძის, მარეხი გიორგაძის, ს. კაშმაძის, ი. დახუნდარიძის 4 მოსწავლის თემა.
2009 წელს მოსწავლეთა საგნობრივ ოლიმპიადაზე სკოლას მხოლოდ ერთ საგანში ჰყავს გამარჯვებულები: მე–10 კლ. მოსწავლეები: ანა რეხვიაშვილი, ანუკა ჭონიშვილი, ნანა კოსტავა, თეა ბარდაველიძე, ნოდარ გელაშვილი, შოთა შალამბერიძე (მასწავლებლები: მ. ბუბუტეიშვილი, მ. ნერგაძე).

წინა წლებში საბუნებისმეტყველო საგნები ტრიმესტრულად ისწავლებოდა. რაც თავისთავად ართულებდა და აძნელებდა პროგრამული მასალის ათვისებას, საგნის სიღრმისეულ წვდომას. მიმდინარე წელი საგნის სწავლებაში ცვლილებებით დაიწყო. შედგენილი იქნა წლიური თემატური გეგმები მეოთხე 10%–იან კომპონენტად (ფიზიკაში) მოსწავლეების მიერ არჩეული იქნა „შემოქმედებითობა“ (გულისხმობს თვითნაკეთი ხელსაწყოს დამზადებას), რაც მოსწავლეებში მოტივაციას აძლიერებს. ყოველივე მეტ შესაძლებლობებს უქმნის მასწავლებლებს აამაღლონ სწავლების ხარისხი. ამ მიზნით საჭიროა ტექნიკური საშუალებების ხშირი გამოყენება, მარტივი ლაბორატორიული ცდების ჩატარება, ინდივიდუალური დავალებების შერჩევა მოსწავლეთა ინტერესების გათვალისწინებით.
მიუხედავად სიძნელეებისა, საბუნებისმეტყველო კათედრის მასწავლებლები აქტიურად მონაწილეობენ შემოქმედებით კონფერენციებში:

1. მეტრეველი ცინური – ბიოლოგიის სექციაში 2 მოსწავლის თემა დაჯილდოვდა რესპუბლიკური მეორე ხარისხის დიპლომით.
2, კაკაბაძე მარი – ქიმიის სექციაში 1 მოსწავლის თემა დაჯილდოვდა რესპუბლიკური მეორე ხარისხის დიპლომით.

3. კოხრეიძე ნუნუ – 1 მოსწავლის თემა დაჯილდოვდა რესპუბლიკური მეორე ხარისხის დიპლომით.

4, დვალიშვილი ნათელა – 1 მოსწავლის თემა დაჯილდოვდა რესპუბლიკური მეორე ხარისხის დიპლომით.

5, მოცრაძე მედეა – 1 მოსწავლის თემა დაჯილდოვდა რესპუბლიკური მეორე ხარისხის დიპლომით.

თითქმის არ ტარდება ახალი აქტივობებით ურთიერთდასწრების გაკვეთილები, ნაკლებად თანამშრომლობენ ერთმანეთთან მათემატიკის კათედრის წევრები. აღსანიშნავია მხოლოდ ის, რომ მე–6 კლასის მოსწავლეები (მასწ. მამუკა გიორგაძე) შულაია თინიკო, თოდაძე ივერი, ვახტანგაძე ლანა მონაწილეობდნენ მე–17 საჯარო სკოლის მიერ ორგანიზებულ რეგიონალურ კონკურსში, სადაც სამივე მონაწილემ საუკეთესო შედეგი აჩვენა და დაჯილდოვდნენ პირველი ხარისხის დიპლომებით.
მოსწავლეთა შემოქმედებით კონფერენციაზე მათემატიკის კათედრიდან გაგზავნილი იყო მხოლოდ ერთი თემა (მასწ. მარინა სიმსივე), რომელიც დაჯილდოვდა ზონალური დიპლომით.

2009 წლის 18-25 თებერვალს სკოლაში მიმდინარეობდა საქართველოს 1921 წლის 25 თებერვლის ოკუპაციის თემასთან დაკავშირებული საგანმანათლებლო კვირეული. ქართული ლიტერატურისა და ისტორიის მასწავლებლების მიერ ჩატარდა მიზნობრივი გაკვეთილები "თოვდა და თბილისს ეხურა თალხი".
მოეწყო მოსწავლეთა ნახატებისა და მოძიებული სურათების გამოფენა-კონკურსი დევიზით: "იმ გზით სად წინათ ელავდნენ ხმლები, შემოდიოდა სიკვდილი ცელით!"
ამავე დღეს მოსწავლეებმა - ჩემინავა დეა VII კლ. კაპანაძე გვანცა - VI კლ. ჭონიშვილი ანუკა - IX კლ. კოსტავა ნანა - IX კლ. კვანტალიანი ჯანო - IX კლ. თოდაძე ივერი - V კლ. ნიკოლაძე ნინო - IX კლ. ბაბუნაშვილი ირენა - X კლ. კიბაბიძე გიორგი VI კლ. ლაბაძე თამარი - XI კლ. გორგოძე მაკა XI კლ. ხერხაძე ხატია - VI კლ. მათ წარმოადგინეს ოკუპაციის თემაზე შექმნილი ორიგინალური ნაშრომები (ლექსი, ჩანახატი, ვიდეო-კლიპი, პლაკატი).
X1 კლასში ჩატარდა ინტეგრირებული გაკვეთილი თემაზე "საქართველოს სუსხიანი თებერვალი და ლ. ქიაჩელის "ჰაკი აძბა" ისტორიული სინამდვილის ფონზე". გაკვეთილი ჩაატარა ისტორიისა და ქართული ენა, ლიტარატურის მასწავლებლებმა: მარინა ნერგაძე (ისტორია) და ლია კაკიტაძე (ქართული ენა და ლიტერატურა).
IX3 კლასის მოსწავლეთა მონაწილეობით ისტორიის მასწავლებლის მაცაცო ბუბუტეიშვილის მიერ მომზადდა სამეცნიერო-თეორიული კონფერენცია "თებერვალმა დამიზამთრა სამუდამოდ მაისი"....
ჩატარდა ექსკურსია გაკვეთილი მუზეუმში თემაზე "საქართველო-რუსეთი". გაკვეთილში მონაწილეობა მიიღეს XI კლასის მოსწავლეებმა და ისტორიის მასწავლებელმა ლალი უშვერიძემ.
კოლაუ ნადირაძის ლექსის „1921 წლის 25 თებერვალი“ იდეურ–მხატვრული ანალიზი მოხდა გულნაზი ცეცხლაძის მიერ მე–11 კლასის მოსწავლეებთან.
საქართველოს ეროვნული კომიტეტის იმერეთის რეგიონალური ორგანიზაციის მიერ მოეწყო საქართველოს ოლიმპიური მოძრაობის მე–20 წლისთავისადმი მიძღვნილი კონფერენცია. მონაწილეობდნენ მოსწავლეები: ხმელიძე ნინო, დარჯანია ფიქრია, ბაბუნაშვილი ირენა, (მასწავლებლები: ლ. უშვერიძე, მ. ბუბუტეიშვილი).
ინფორმაციულ–საკომუნიკაციო ტექნოლოგიების გამოყენებით ჩატარდა ისტ ინტეგრირებული გაკვეთილები. ზამთრის კონფერენციაში მონაწილეობის მისაღებად. სასკოლო კონკურსში გაიმარჯვა და საქალაქო კონფერენციაზე მე–7 ადგილი დაიკავა მარი კაკაბაძისა და მაცაცო ბუბუტეიშვილის მიერ ჩატარებულმა ისტ ინტეგრირებულმა გაკვეთილმა „ალკოჰოლი და ალკოჰოლები“ (სამოქალაქო განათლება–ქიმია–ისტი).

ქუთაისის სახელმწიფო ეთნოგრაფიულ მუზეუმში მე–10 კლასის მოსწავლეებმა დაათვალიერეს გამოფენა, რომელიც შოთა რუსთაველსა და „ვეფხისტყაოსანს“ ეხებოდა. გამოფენაზე წარმოდგენილი იყო მუზეუმში დაცული უძველესი ხელნაწერები, ნაბეჭდი ვარიანტები, თარგმანები, ილუსტრაციები, ჭურჭელი, საბრძოლო იარაღები, ტექსტში ნახსენები ძვირფასი ქვები და სხვა (მასწ. მალვინა ხუჯაძე). ასევე მე–7 კლასის მოსწავლეებისათვის ისტორიის მასწავლებლის კამელია მინდაძის მიერ ჩატარდა გაკვეთილი–ექსკურსია პრეისტორიული ხანის საგამოფენო დარბაზში განთავსებული ექსპონატების მიმოხილვით.
მიზნობრივი სასწავლო ექსკურსია მოეწყო ზაქარია ფალიაშვილის სახლ–მუზეუმში მე–5, მე–6, მე–7, მე–8 კლასებისათვის (მასწ. ნანა ჭირაქაძე, ნინო ქალიაშვილი). საგნის პოპულარიზაციის მიზნით ნანა ჭირაქაძის თაოსნობით მოხდა სპექტაკლზე „ლულა“ დასწრება და განხილვა. 
სადამრიგებლო პროგრამის ფარგლებში მოეწყო კლასგერეშე ღონისძიებები:

მე–5 კლასი – შეხვედრა ცნობილ მთამსვლელებთან: აფი გიგანი, მამუკა ციხისელი, კოტე გიორგაძე (დამრ. ლ. უშვერიძე)
მე–7 კლასი – „გვახსოვდეს აფხაზეთი“ – დამრ. თაველა ბენია.

მე–8 კლასი – „რეპრესირებული მწერლები“ – დამრ. ლალი სულაკაძე.

მე–10 კლასი – რატი ამაღლობელის ლექსების განხილვა. დამრ. ლ. კაკიტაძე.
მე–11 კლასი – „მოკვდავთა ენას არ ძალუძს უკვდავთა გრძნობად გამოთქმა“. დამრ. გულნაზი ცეცხლაძე.
სასწავლო ხასიათის ექსკურსიები:

მე–8 კლასი – წყალწითელას ხეობის დათვალიერება, მოწამეთის ეკლესიისა და გელათის სამონასტრო კომპლექსის მონახულება (მასწ. ი. დახუნდარიძე).
მე–11 კლასი – დედამიწის დღესთან დაკავშირებით ლაშქრობა „ქუთაისი–სათაფლია–ქუთაისი“ – დამზადდა ლაშქრობის ამსახველი ფოტო–სტენდი (მასწ. ფოთოლა ფრუიძე).
მე–7 კლასი – თემის „წყალი და წყლის გასუფთავება“ შესწავლისას მოეწყო ექსკურსია–გაკვეთილი ჭომის წყალსადენის ტერიტორიაზე. მოსწავლეებმა დაათვალიერეს ლაბორატორია, სადაც პრაქტიკულად იხილეს როგორ ხდება წყლის ანალიზის პროცესი ქლორიანობაზე, წყლის დისტილაციის პროცესი. მასწ. ნათელა დვალიშვილი. დამზადდა ამ გაკკეთილის ამსახველი ფოტო–სტენდი.
მუსიკის მასწავლებლის მიერ ჩატარდა მუსიკალურ–ლიტერატურული კომპოზიციები თემაზე: 1) „გაზაფხულდა, აყვავილდა ნუში“, ნანა ჭირაქაძის მოსწავლეების მონაწილეობით. 2) „მუსიკის ჰანგები“ – ნინო ქალიაშვილის ხელმძღვანელობით.
წლის მანძილზე მასწავლებელთა მიერ გაწეული მუშაობა, რამდენადმე აისახა ეროვნულ გამოცდებზე მოსწავლეთა წარმატებებში.
სახელმწიფო დაფინანსება:

XII1 კლასი – ხელ.–ლი ქ. ნემსიწვერიძე
1) ხოხიაშვილი გელა – აკ. წერეთლის სახელმწიფო უნივერსიტეტი საზოგადოებრივ მეცნიერებათა ფაკულტეტი – 70%.
2) ადეიშვილი ლაშა – აკ. წერეთლის სახელმწიფო უნივერსიტეტი, სამედიცინო ფაკულტეტი – 50%.
3) პეტრიაშვილი სოფიკო – აკ. წერეთლის სახელმწიფო უნივერსიტეტი, საზოგადოებრივ მეცნიერებათა ფაკულტეტი – 30%.

4) ციცხვაია ნინო – აკ. წერეთლის სახელმწიფო უნივერსიტეტი, საზოგადოებრივ მეცნიერებათა ფაკულტეტი – 30%.
XII2 კლასი – ხელ.–ლი მ. აფრიდონიძე.
5) კაპანაძე ეკა – თბილისის ივ. ჯავახიშვილის სახელმწიფო უნივერსიტეტი – 70%.

6) ჯიმშელეიშვილი ნინო – თბილისის ივ. ჯავახიშვილის სახელმწიფო უნივერსიტეტი – 50%.

7) დარჯანია ხათუნა – აკ. წერეთლის სახელმწიფო უნივერსიტეტი – 50%.

8) ნიკურაძე თამარი – თბილისის ივ. ჯავახიშვილის სახელმწიფო უნივერსიტეტი – 30%.

XII3 კლასი – ხელ.–ლი ი. ნებიერიძე.

9) კორძაძე ლედი – თბილისის ივ. ჯავახიშვილის სახელმწიფო უნივერსიტეტი – 70%.

XII4 კლასი – ხელ.–ლი რ. სვანიძე.
10) გორდაძე ქრისტინე – ვ. სარაჯიშვილის სახ. თბილისის სახელმწიფო კონსერვატორია – ფორტეპიანოს სპეციალობა.

ფსიქოლოგი კამელია მინდაძე
 სკოლის ფსიქოლოგი საანგარიშო წლის განმავლობაში თავის საქმიანობას წარმართავდა პედსაბჭოსა და სკოლის დირექტორის მიერ შემუშავებული და დამტკიცებული გეგმის მიხედვით. იგი აქტიურად თანამშრომლობდა კლასის ხელმძღვანელებთან, კონტაქტში იყო დაწყებითი კლასების თუ უფროსი კლასების მოსწავლეებთან, ატარებდა ფსიქოლოგის საათებს თითოეულ კლასში, რომლის დროსაც თვითონ ბავშვები ამზადებდნენ კითხვებს, რაც მათ ძალიან აინტერესებდათ. მუშაობა მიმდინარეობდა პრინციპით: „პასუხგაუცემელი კითხვა არ უნდა დარჩეს“. უფროსკლასელებთან ასევე მიმდინარეობდა ინდივიდუალური შეხვედრები როგორც ვაჟებთან, ასევე გოგონებთან. მათთვის საინტერესო და პრობლემატურ საკითხებთან დაკავშირებით. მშობლებთან მეტი კონტაქტის მიზნით, გარდატეხის ასაკის თავისებურებებიდან გამომდინარე, ზოგჯერ სხვა პრობლემებთანაც დაკავშირებით ხდებოდა ინდივიდუალური საუბრები. შეხვედრებს, საუბრებს პროფილაქტიკის მიზნით სისტემატური ხასიათი ქონდა რთულ ბავშვებთანაც. ზოგი მათგანი დღეს შრომითი საქმიანობითაა დაკავებული, ზოგმა ოჯახი შექმნა. რთული ბავშვებიდან განსაკუთრებული ზედამხედველობის ქვეშ არიან ქარდავა ბაჩუკი, გურეშიძე გიორგი. მათზე მზრუნველობას ახორციელებს არასრულწლოვანთა კომისია. ზოგი მათგანი 9 კლასის შემდეგ სკოლის მოსწავლეებად აღარ ირიცხებიან. მიუხედავად ამისა, ამხანაგების მოსანახულებლად მაინც დაიდან სკოლაში და ხშირ შემთხვევაში დისონანსი შეაქვთ სასწავლო პროცესში. მშობლები არაერთხელ იქნენ ინფორმირებული და გაფრთხილებული აღნიშნულთან დაკავშირებით. ამ ღონისძიებამ შედეგი გამოიღო, მათი სტუმრობა ჩვეული აგრესიულპრობლემატუობით აღარ გამოირჩევა.
რთული ბავშვები გვხვდებიან არა მარტო მესამე, არამედ მეორე საფეხურზეც. მაგ. გასული წელს პრობლემატურობით გამოირჩეოდა მე–7 კლასის მოსწავლე მირიან ქათამაძე. მშობლის გამოძახების, შესაბამისი საუბრების, რჩევების შედეგად მიმდინარე სასწავლო წელს სწავლისაკენ შემობრუნდა. სამწუხარო ფაქტია, რომ მე–7 კლასის მოსწავლე მირზა ასათიანი „მოგვტაცა“ ქუჩამ და დღეს იგი ქურდობის ფაქტის გამო სასამართლოს გადაწყვეტილების საფუძველზე ამოყვანილია მოსწავლეთა სიიდან და გადაყვანილია სპეცსკოლაში. მუდმივ და განსაკუთრებულ ყურადღებას საჭიროებენ ბავშვები კრიზისული ოჯახებიდან: ომარი გოცაძე, მალხაზ ქარდავა, დიანა სარქისაშვილი, ვალიდა დოლაბერიძე, მალხაზ ბუცხრიკიძე (ეს უკანასკნელი ფსიქიკურად გაუწონასწორებელია, დევნილი), თავიდაშვილი, ბიჭიკაშვილი, დიდიძე, დათო თვარაძე, ნიკა სამხარაძე. აღნიშნული ბავშვები არასამთავრობო ორგანიზაცია „ვორლდვიჟენის“ პროგრამით „კრიზისში მყოფი ბავშვები“ ჩართული არიან სხვადასხვა პროგრამებში. ასევე ჩაუტარდათ მეცადინეობები „შეიცან თავი შენი“ ქალაქის ახალგაზრდული დეპარტამენტის ინიციატივით. წლის განმავლობაში აღნიშნულ ორგანიზაციებთან თანამშრომლობით დაგეგმილია სხვადასხვა წამახალისებელი ღონისძიებები. ასე, რომ არც ერთი კრიზისული ბავშვი უმეთვალყურეოდ არ არის დარჩენილი. 
გასული წლის მარტში პირველკლასელებს ჩაუტარდათ განმეორებითი ფსიქოინტელექტუალური გამოკვლევა პედაგოგებთან ერთად სკოლაში მოსვლის შემდგომ ადაპტაციის პერიოდის გასვლის შემდგომ. მრავალ მათგანს გამოსწორებული ჰქონდათ ის ნაკლოვანებები, რაც წლის დასაწყისში შეიმჩნეოდა. დანარჩენზე კი პედაგოგებთან ერთად შედგა სპეციალური გეგმა, წელს ფაქტიურად რამოდენიმე მათგანს სჭირდება განსაკუთრებული ყურადღება.
მიმდინარე სასწავლო წელს 75 პირველკლასელის ფსიქოინტელექტუალური შესაძლებლობების კვლევა მოხდა. თითოეულ პედაგოგს მიეცა მოსწავლეთა სია და რჩევები გასატარებელი ღონისძიებების შესახებ. მოხდა შეხვედრა თითქმის ყველას მშობელთან, ვისთანაც ამის საჭიროება იყო და ინდივიდუალურად მიეცათ რჩევები თუ როგორ იმუშაონ პედაგოგებთან ერთად სასურველი შედეგის მისაღწევად.
გასულ სასწავლო წელს ყველა მე–9 კლასელს ჩაუტარდა გამოკვლევა მათი პროფესიული ინტერესების შესასწავლად და სწორი არჩევანის გასაკეთებლად. თითოეულ მათგანზე გაკეთდა დასკვნა და რჩევები. 
სკოლაში მთავარი საკითხია ინკლუზიური განათლება. ამ მიზნით ქუთაისის მასშტაბით შერჩეულა სულ 3 სკოლა პილოტირებისათვის. მაგრამ ჩვენი სკოლა ვერ დარჩებოდა ამ საკითხის მიღმა, რადგან ინკლუზიური განათლება პირველყოვლისა ორიენტირებულია განსაკუთრებული საჭიროების მქონე ბავშვების საზოგადოების სრულუფლებიან წევრებად ქცევაზე. ამისათვის სკოლაში შექმნილია მათი სწავლება–სწავლისათვის კეთილგანწყობილი გარემო. აქ მთავარ მიზანს წარმოადგენს არა კონკრეტულ საგნებზე კონცენტრირება, არამედ სასწავლო პროცესში ბავშვების ჩართულობის გაუმჯობესება. 
მეორე მხრივ მიმდინარეობს მშობლებთან განსაკუთრებულ ფრთხილი ურთიერთობა და რჩევა–დარიგებანი იმ დოზით, რომ სხვა მშობლებისაგან თავი გამორჩეულად არ იგრძნონ და არ ქონდეთ „სირცხვილის“ გრძნობა თავიანთი შვილის გამო.

ბავშვები, რომლებიც ჩვენთან სწავლობენ მხოლოდ სწავლის უნარის შეზღუდვით გამოირჩევიან, მათ მოტორული პრობლემები არა აქვთ. ხშირად საჭიროებენ ლოგოპედის დახმარებას. გამოკვლეული ბავშვის ყველა მშობელს მიეცა ინდივიდუალური რჩევა აღნიშნულის შესახებ.
სასურველია მშობლებს სკოლაში არ მოჰყავდეთ ბავშვები, რომლებსაც 6 წელი არ შესრულებიათ, რადგან ასეთებს ხშირად აქვთ პრობლემა დროისა და სივრცის, ფერების აღქმასთან, ვერ არჩევენ კვირის დღეებს, ზამთარსა და ზაფხულს. პირველკლასელთა ზოგადი პრობლემაა გარემოს აღქმა. ამ მიმართულებით ხშირად ხდება საუბრები სკოლის ხატვისა და მუსიკის მასწავლებლებთან.
სკოლის ფსიქოლოგიური სამსახური აქტიურად თანამშრომლობს ინკლუზიური განათლების ქცევის მართვის გუნდთან.

სკოლის ტექნიკურად მოწესრიგების შემთხვევაში (დარბაზი, ინტერიერი) მრავალი საქალაქო ღონისძიების ჩატარებაა შესაძლებელი.
ინფორმაციული მენეჯერი ნანა კლდიაშვილი
როგორც მოგეხსენებათ, ეროვნულ სასწავლო გეგმაში მკაფიოდ არის რეკომენდირებული  თითოეულ საგნობრივ დისციპლინაში ინფორმაციულ საკომუნიკაციო ტექნოლოგიების გამოყენება. სწორედ ამ მიზნით მოხდა თითოეული სკოლის აღჭურვა უახლესი კომპიუტერებით. ისიც უნდა ითქვას, რომ დღეს ჩვენს სკოლაში არსებული ტექნიკის რაოდენობა  არ არის საკმარისი. თუმცა განათლების სამინისტროს დაგეგმილი აქვს უახლოეს მომავალში ყველა სკოლა აღჭურვოს ტექნიკის საკმარისი რაოდენობით, რაც უდრის ყოველ 20 ბავშვზე 1 კომპიუტერს. თუმცა ეს კომპიუტერები შემდგომში სწორად და მიზანმიმართულად უნდა იქნეს გამოყენებული ყველა საგნის სწავლებისას. რაც გულისხმობს ყველა მასწავლებლის სათანადო მომზადებას და მათში კომპიუტერული ტექნიკის გამოყენების უნარ-ჩვევების განვითარებას. რადგან თითოეულმა მასწავლებელმა ინფორმაციული მენეჯერის სათანადო მითითებებით, დამოუკიდებლად შეძლოს გაკვეთილის დაგეგმვა და პრეზენტაცია მოსწავლეთა წინაშე. უკვე გამოიკვეთა ჯგუფი მასწავლებლებისა, რომლებიც ინფორმაციული მენეჯერის მიერ მიცემული კონსულტაციების შემდეგ აქტიურად იყენებენ ისტ ტექნოლოგიებს გაკვეთილის მსვლელობისას. სკოლაში არის ბევრი ისეთი ლაზერული დისკი, რომლის გამოყენებაც გაკვეთილის მსვლელობისას დამხმარე სახელმძღვანელოდ, დიდად წაადგება მოსწავლეთა მიერ მასალის აღქმას. იანვრიდან დღემდე ასეთი არაერთი გაკვეთილი ჩატარდა ისტ ტექნოლოგიების აქტიური გამოყენებით:

1. ისტ ინტეგრირებული ინგლისური ენის გაკვეთილი მე–8 კლასში (მასწ. რუსუდან სვანიძე).

2. ისტ ინტეგრირებული ინგლისური ენის გაკვეთილი მე–5 კლასში (მასწ. ლია სალდაძე).

3. ისტ ინტეგრირებული  გაკვეთილი ქართული ენა და ლიტერატურა, ისტორია, მე–10 კლასში (მასწ. ლია კაკიტაძე, მარინა ნერგაძე)

4. ისტ ინტეგრირებული გაკვეთილი მსოფლიო ისტორიაში მე–6 კლასში (მასწ. კამელია მინდაძე)

5. ისტ ინტეგრირებული გაკვეთილი ქართული ენა და ლიტერატურა, მე–11 კლასში (მასწ. გულნაზი ცეცხლაძე)

6. ისტ ინტეგრირებული გაკვეთილი საზოგადოებრივი მეცნიერებები მე–11 კლასში (მასწ. ლალი უშვერიძე).

7. ისტ ინტეგრირებული გაკვეთილი ქიმია, საზოგადოებრივი მეცნიერებები მე–10 კლასში (მასწ. ზინა ბუბუტეიშვილი, მარი კაკაბაძე)

8. ისტ ინტეგრირებული გაკვეთილი დაწყებითი, ხელოვნება პირველ კლასში (მასწ. კობა მელაძე, ფატი ფრუიძე).

9. ისტ ინტეგრირებული გაკვეთილი ქართული ენა და ლიტერატურა, რუსული ენა და ლიტერატურა (მასწ. ნელი გოდუაძე, იზოლდა ქაჯაია)

10. ისტ ინტეგრირებული გაკვეთილი ქართული ენა და ლიტერატურა მე–8 კლასში (მასწ. ლალი სულაკაძე).

11. ისტ ინტეგრირებული გაკვეთილი მსოფლიო ისტორიაში, მე–9 კლასში (მასწ. მარინა ნერგაძე).

12. ისტ ინტეგრირებული გაკვეთილი მსოფლიო ისტორიაში, მე–8 კლასში (მასწ. იამზე ნებიერიძე).

13. ისტ ინტეგრირებული გაკვეთილი ისტორიაში მე–11 კლასში (მასწ. ზინა ბუბუტეიშვილი).

14. ისტ ინტეგრირებული გაკვეთილი ისტორიაში, მე–7 კლასში (მასწ. კამელია მინდაძე).

15. ისტ ინტეგრირებული გაკვეთილი ქართულ ენაში, მე–7 კლასში (მასწ. მარეხი გიორგაძე) და ა. შ.

აქვე უნდა აღინიშნოს, რომ სკოლა ყოველთვის დროულად არის ინფორმირებული განათლების სფეროში არსებული სიახლეებისა და ცვლილებების შესახებ. მონაწილეობას ვიღებთ როგორც საქართველოს განათლებისა და მეცნიერების სამინისტროს მიერ დაგეგმილ კონკურსებში, ფორუმებსა თუ ოლიმპიადებში, ასევე აქტიურად ვართ ჩართული საერთაშორისო კონკურსებში. სასწ. წლის მანძილზე აქტიურად ვმონაწილეობდით ფონდ „ირმის ნახტომის“ მიერ დაგეგმილ ღონისძიებებში: „მასწავლებელთა ფორუმი - 2009“, ციფრული ლიტერატურული ჟურნალის კონკურსის  ფარგლებში გამოიცა სკოლის ციფრული ლიტერატურული ჟურნალის „დაფიონის“ მესამე ნომერი, კონკურსში „კომპოზიტორთა და ხელოვანთა ცნობარი“, შეიქმნა საფრანგეთში მოღვაწე ქართველი ხელოვანის გუჯი ამაშუკელისა (http://xelovani.dlf.ge/amashukeli/) და კომპოზიტორ ანტონიო ვივალდის ვებგვერდები (http://music.dlf.ge/vivaldi/). აქტიურად ჩავერთეთ საერთაშორისო კონკურს „ალიანტე – 2009“–ში, სადაც სკოლიდან მონაწილეობდა 18 გუნდი, რომელთაგან ერთი ფინალშიც კი მოხვდა. სკოლა ჩართულია გაეროს ეგიდით დაგეგმილ ღონისძიებაში „მილიარდი ხე მსოფლიოს“.  

სკოლა აქტიურად ჩაერთო განათლებისა და მეცნიერების სამინისტროს მიერ 2009 წლის თებერვალში გამოცხადებულ „ოკუპაციის კვირეულში“, დაიგეგმა და მოეწყო ისტ ტექნოლოგიების გამოყენებით არაერთი საინტერესო ღონისძიება და კონფერენცია, მოსწავლეების დახმარებით შეიქმნა, სპეციალური ბლოგი (http://okupacia1921.blogspot.com/) სადაც განთავსდა ამ კვირეულის ამსახველი ფოტო, ვიდეო და ტექსტური მასალა. აქვე დაიდო მოსწავლეების მიერ ოკუპაციის თემისადმი მიძღვნილი კონფერენციის მასალები, რაც შემდგომში დიდად წაადგება ამ ეპოქით დაინტერესებულ საზოგადოებას. 

სკოლის დირექციის მუდმივი ზრუნვის საგანია თანამშრომელთა პროფესიული განვითარების დონის ამაღლების საქმეში. დირექციის ფინანსური ხელშეწყობითა და დახმარებით 2009 წლის 5 ოქტომბრიდან 12 ოქტომბრამდე სკოლის ინფორმაციული მენეჯერი იმყოფებოდა ქალაქ თბილისში მასწავლებელთა პროფესიული გადამზადების ცენტრის მიერ ორგანიზებულ ისტ მენეჯერების გადამზადების ტრენინგზე, რომელსაც ახორციელებდა ინფორმაციულ–საკომუნიკაციო ტექნოლოგიების ცენტრი „მზიური“ და ორგანიზაცია „გრენა“.
სასწავლო პროცესის ტექნიკური უზრუნველყოფის ერთ–ერთ ხელშემწყობ ღონისძიებად მიმაჩნია საინფორმაციო ტექნოლოგიების სწავლება სკოლაში. სამეურვეო საბჭოსთან შეთანხმებით, აღნიშნული საგნის მიმართ გაზრდილი მოთხოვნებიდან გამომდინარე, დღეისათვის სწავლება მიმდინარეობს 18 ჯგუფში. სულ დაკავებულია 215 მოსწავლე. შედგენილია პროგრამა, რომელიც დაამტკიცა პედსაბჭომ და შეთანხმება მოხდა სამეურვეო საბჭოსთან. სწავლება მიმდინარეობს ფაკულტატური მეცადინეობისათვის განკუთვნილი საათების ხარჯზე. მას. გ. ცერცვაძე. პედსაბჭო პერიოდულად ისმენს მასწავლებლის მიერ გაწეული მუშაობის ანალიზს.
მოსწავლეთა სიცოცხლის, ჯანმრთელობის დაცვისა და სკოლაში სანიტარულ–ჰიგიენური რეჟიმის დამკვიდრების მიზნით სკოლის დირექცია საგანგებო ყურადღეებას აქცევს სკოლის სამედიცინო სამსახურს.
ე.წ. „საოჯახო აფთიაქის“ დონეზე მოწყობილია სამედიცინო კაბინეტი, რომელიც პირველადი დახმარების მედიკამენტებით არის შევსებული. ყოველ თვეში მოწმდება მოსწავლეთა ჯანმრთელობის მდგომარეობა, ასევე სან. მდგომარეობა. სკოლაში საერთო სანიტარული მდგომარეობა დამაკმაყოფილებელია, ხოლო მოსწავლეთა პირადი ჰიგიენა არადამაკმაყოფილებელი, რადგან ადგილი აქვს ზოგიერთ ჯგუფში პედკულოზის შემთხვევებს. კონტროლდება ჯანმრთელობის ფ–26–ში დისპანზერულ მეთვალყურეობის ქვეშ მყოფი ბავშვები. არიან ისეთი ბავშვები, რომლებსაც სჭირდება მკურნალობა შესაბამის ექიმ–სპეციალისტებთან. 
სკოლაში ინფექციურ დაავადებას ადგილი არ ჰქონია. პროფილაქტიკურ აცრებთან დაკავშირებით პოლიკლინიკა გვაცნობებს გეგმიური აცრის შესახებ და ჩვენივე დახმარებით სახელობითი სიის წარდგენით ვაგზავნით ბავშვებს.
ყოველდღიური მონაცემებით ბავშვებში ხდება ცხვირიდან სისხლდენა, ასევე მსუბუქი ტრავმები. ვირუსული ინფექცია „გრიპის“სახით, ტემპერატურის მომატებით. ვახდენთ ბავშვის ბინაზე იზოლირებას. შესაბამისად ტარდება საუბრები ბავშვებთან ვირუსთან დაკავშირებით და მის პროფილაქტიკაზე. რადგან რაიმე სერიოზულ გართულებას ადგილი არ ჰქონდეს. სკოლაში არსებობს საინფორმაციო დაფა პანდემიური ხასიათის დაავადებების პროფილაქტიკის მიზნით.
ზოგადი განათლების ეროვნული მიზნების შესაბამისად, ეროვნული სასწავლო გეგმის დანერგვის ხელშეწყობის, სასკოლო სისტემის მართვის რეგულირების მიზნით, სწავლებისა და სწავლის უსაფრთხო გარემოს შექმნის უზრუნველსაყოფად, სასკოლო ქონების მოვლა–დაცვას, დისციპლინის განმტკიცებისა და მოსწავლეთა, მასწავლებელთა, სკოლის თითოეული მუშაკისათვის წამახალისებელი გარემოს შექმნისათვის წლის მანძილზე გატარდა შემდეგი ღონისძიებები: მობილიზებული იქნა სკოლის თითოეული სტრუქტურული ერთეული, სამეურვეო საბჭოს, დირექციის, მოსწავლეთა თვითმმართველობის, პედსაბჭოს, მეთოდურ კათედრებს შორის გაიმიჯნა ფუნქციები. განვითარდა და უფრო მაღალ დონეზე გახდა ორგანიზებული პედაგოგიურ კადრებთან მუშაობა, მოწვეულ იქნა სწავლებისა და სწავლის ახალი მიდგომების ტრენერი შორენა ჭელიშვილი, მასწავლებლებს დაურიგდათ განათლების სამინისტროდან უფასო ვაუჩერები საკვალიფიკაციო მომზადებისათვის. კათედრებზე, შემდეგ პედსაბჭოზე განხორციელდა პედაგოგიური დატვირთვის განაწილება, დემოკრატიულად, საჯაროობის დაცვით. პრობლემატური მაინც რჩება ეს საკითხი ზოგიერთ საგანში, მოსწავლეებს აქვთ უკმარისობის გრძნობა, აღნიშნულის გამო სკოლის დირექციამ სამეურვეო საბჭოსა და პედკოლექტივთან ერთად თავის დროზე შეიმუშავა მასწავლებელთა შეფასების კრიტერიუმები, უნდა ითქვას, რომ ახალი სამეურვეო საბჭოს რეკომენდაციის საფუძველზე შემუშავდა ახალი დოქტრინა მასწავლებელთა მუშაობის შეფასებისა, რომელსაც სულ მოკლე ხანში დასამტკიცებლად წარმოვადგენთ. მიმდინარეობდა მოსწავლეთა და მშობელთა კრებების რეგლამენტაცია, კლასგარეშე მუშაობის რეჟიმის დაცვა, მასწავლებელთა საშემსრულებლო დისციპლინის განმტკიცება. სამსახურეობრივი მოვალეობის პირნათლად შესრულებისათვის მადლობა გამოეცხადა ––––––– მასწავლებელს. ფულადი პრემიით დაჯილდოვდა ––––– მასწავლებელი.
საგანგებოდ შევეხები სასკოლო დისციპლინის საკითხს. ცნობილია, რომ დისციპლინა დაცული უნდა იყოს იმ მეთოდითა და საშუალებებით, რომელიც ეყრდნობა ადამიანის უფლებებსა და თავისუფლებას. ცნობისათვის სიმბოლურია, რომ დღეს, 9 დეკემბერს, გაეროს მიერ მიღებული იქნა ადამიანების უფლებების დეკლარაცია.
დისციპლინა რომ ნებისმიერ ორგანიზაციაში დასახული მიზნებისა და ამოცანების გადაჭრის ფუნდამენტალური საფუძველია. ვფიქრობ, სკოლის თითოეულ მოსწავლეს, მასწავლებელსა და მშობელს გათავისებული აქვს თუ როგორია სასკოლო დისციპლინის დაცვის მდგომარეობა სკოლაში მოსწავლეთა და მასწავლებელთა მხრიდან საილუსტრაციოდ წარმოგიდგენთ 2009 წლის 1 იანვრიდან დღემდე არსებულ სიტუაციას.
I-VI კლასებში საპატიო მიზეზით სულ გაცდენილია 1626 სთ. არასაპატიო არ არის.
VII-XII კლასებში საპატიო მიზეზი ––––––– სთ. არასაპატიო –––––––– სთ.

მასწავლებელთა მხრიდან საპატიო მიზეზით გაკვეთილი გააცდინეს 14 მასწავლებელმა, ხოლო არასაპატიოდ – 4 მასწავლებელმა.
განათლების სამინისტრომ განსაკუთრებული ყურადღება მიაქცია მოსწავლეთა სკოლაში გამოცხადების აღრიცხვას, რის გამოც სკოლებს დაავალა სპეციალური ჟურნალის შემოღება. ე.ს.გ.–ში კი პირდაპირ განსაზღვრა მოსწავლეთა მხრიდან საპატიო და არასაპატიო გაცდენებზე. სკოლის მიერ გასატარებელი რეაგირების ფორმები. ეს საკითხი თქვენთვის ცნობილია, ამიტომ ამ თემას არ გავაგრძელებ.
აღნიშვნის ღირსია პედსაბჭოს მუშაობა, განისაზღვრა სხდომების ვადები და სასწავლო–საგანმანათლებლო, მეთოდური და ადმინისტრაციული (საათების განაწილება) საკითხების მომზადება და ორგანიზება. პედსაბჭომ „ზ.გ.შ“  საქ. კანონის 46–ე მუხლის თანახმად აირჩია 3 წლის ვადით ახალი თავმჯდომარე, რომელიც ოპერატიულად უძღვება სამუშაოს. 
სასკოლო შეფასების რეალური სურათის დადგენის მიზნით გახსნილია „ადმინისტრაციის ჟურნალი“, სადაც აისახა მასწავლებელთა აკად. მოსწრება, სასწავლო–შემოქმედებითი კონფერენციებსა და საგნობრივ ტურებში მონაწილე მოსწავლეთა რაოდენობა, შედეგები, რომლის შესახებაც დაწვრილებით ქვემოთ მოგახსენებთ. სკოლის კურსდამთავრებულთა მიღწევები ეროვნულ გამოცდებზე და შემდგომი საქმიანობის შესახებ ინფორმაციები, საკვალიფიკაციო ტრენინგ–პროგრამები პედგოგთა მონაწილეობის სტატისტიკა და სხვა. პედსაბჭოს და სკოლის დირექციის ერთობლივი მუშაობის შედეგია სკოლის წლიური სამუშაო გეგმის შედგენა, სასკოლო სასწავლო გეგმის შემუშავება, საათების განაწილება, კლასების ხელმძღვანელთა არჩევა–დანიშვნა, სკოლის ფსიქოლოგის, ბიბლიოთეკარის, ექთანის სამუშაო გეგმების დამტკიცება, ინდივიდუალური სასწავლო გეგმების შემუშავება განსაკუთრებული საჭიროების მქონე მოსწავლეთათვის, ინკლუზიური განათლების ორგანიზაციის ხელშეწყობა, დამატებითი საგანმანათლებლო მომსახურეობისათვის (ინფორმატიკა, ეკოლოგია, რელიგიების ისტორია, ცეკვა). სამუშო პროგრამევის შემუშავება და სამეურვეო საბჭოზე დასამტკიცებლად წარდგენა. კლასტერებში წამოჭრილი პრობლემების განხილვა და სხვა.
სკოლის დირექცია პერიოდულად ატარებს საწარმოო თათბირებს პედაგოგებთან და ტექპერსონალთან შემხვედრი საკითხების გადაჭრის მიზნით. საგნობრივი კათედრების მუშობის შესახებ ნაწილობრივ აღინიშნა, მაგრამ დამატებით გაცნობებთ, რომ მეტი შემოქმედებითი უნდა გახდეს მათემატიკის, უცხო ენების (რუსული) კათედრების მუშაობა, გასული წლების მონაცემებით არა ვართ კმაყოფილი. თვეში ერთხელ კათედრები მაბარებენ ინფორმაციებს გაწეული მუშაობის შესახებ. 
საგანგებოდ შევეხები კლასების ხელმძღვანელთა მუშაობას. უნდა აღინიშნოს, რომ განათლების სამინისტრომ ამ რგოლის მიმართ გაამახვილა ყურადღება, გაზარდა თანამდებობრივი სარგოც და პასუხისმგებლობა, აღნიშვნის ღირსია  ხელმძღვანელები, რომლებიც ინტენსიურად, დაუღალავად მუშაობენ კლასებთან და მოსწავლეთა მშობლებთან. გამოვყოფდი მედეა მოცრაძეს, ლელა ხუჭუას, ლალი უშვერიძეს, ლია სალდაძეს, მარინე კინწურაშვილს, თაველა ბენიას, ნანა მანაგაძეს, მაცაცო ბუბუტეიშვილს, ლალი სულაკაძეს, ლია კაკიტაძეს, გულნაზი ცეცხლაძეს, მარეხი გიორგაძეს, მარი კაკაბაძეს. ამ პედაგოგებმა თავი გამოიჩინეს მოსწავლეთა მიმართ განსაკუთრებული მზრუნველობით. კლასის ხელმძღვანელთა, როგორც მატერიალური პასუხისმგებელი პირების დაინტერესების ერთ–ერთ ფორმად შეიძლება ჩაითვალოს სკოლის დირექციის მიერ დაგეგმილი ღონისძიება–კონკურსი დევიზით „საუკეთესო საკლასო ოთახი“. მეტი მუშაობაა საჭირო საუკეთესო სასწავლო გარემოს შექმნისათვის.
მოსწავლეებთან ურთიერთობაში სკოლის დირექცია მუდამ ითვალისწინებს ქვეყანაში არსებულ ჯერ კიდევ მძიმე სოციალურ ფონს. ბავშვების დიდ ნაწილს უჭირს სასწავლო ნივთების, მათ შორის სახელმძღვანელოების შეძენა, ამ პრობლემის გადაჭრის ერთ–ერთ გზად მიგვაჩნია სკოლის ბიბლიოთეკაში შევიძინოთ კლასების მიხედვით სახელმძღვანელოთა თითო ეგზემპლარი ადგილზე მუშაობისათვის, მაგრამ ამჟამად ეს ვერ მოხერხდა იმ მარტივი მიზეზის გამო, რომ სახელმძღვანელოთა ერთ ნაწილს 3 წელი უსრულდება და შეიძლება ამოღებული იქნას კიდევაც ხმარებიდან. სამინისტრომ მიაქცია ამ პრობლემას ყურადღება და სახელმძღვანელოთა ხმარების ვადა 5 წლამდე გაზარდა. ამასთან შემოგვთავაზა ე.წ. გაქირავების სისტემის დანერგვა სკოლაში, თუმცა ამ სისტემას თავისი ხარვეზები აქვს და ჯერჯერობით თავს ვიკავებთ მისი ამოქმედებისაგან.

საგულისხმოა, რომ სასკოლო ინვენტარით სკოლის მომარაგების საკითხი, განათლების სამინისტროს ძალისხმევით დაიწყო სასკოლო დგამ–ავეჯის (სკამი, მერხი) გადახალისების პროცესი, ჯერჯერობით შემოვიტანეთ მხოლოდ 140 ცალი, იმედია, რომ ეს კამპანია გაგრძელდება. მოსწავლეთა თვითმმართველობამ აირჩია ახალი შემადგენლობა და ხელმძღვანელი. შემუშავებულია სამუშაო გეგმა, ისინი აქტიურად ერთვებიან სასკოლო და სკოლისგარეშე სააღმზრდელო საქმიანიანობაში. კერძოდ, ამჟამად მიმდინარეობს ინტენსიური მზადება საქალაქო ღონისძიებისათვის „თეატრალური ფესტივალი“. მოსწავლეთა თვითმმართველობას სურვილი აქვს დააარსოს სკოლის გაზეთი, ისინი ჩვენს ყურადღებას საჭიროებენ, ამჟამად მუშავდება გაზეთისთვის საჭირო ტექნიკური მხარე და იმედია, რომ სამეურვეო საბჭოს ხელშეწყობით მოსწავლეთა ეს ჩანაფიქრი განხორციელდება.
საინტერესო მუშაობას აწარმოებს ეკოლოგიის წრე, იგი ჩართულია გაეროს ეგიდით წარმოებულ ღონისძიებაში „მილიარდი ხე მსოფლიოს“, სულ ახლახან ქალაქის მერიის ახალგაზრდულ საქმეთა დეპარტამენტმა მოაწყო გარემოს დაცვის დღისადმი მიძღნილი ღონისძიება, სადაც ჩართული იყო ჩვენი ეკოლოგიის წრის მოსწავლეები, შექმნილია ე.წ. ეკოპატრულის ჯგუფი, რომლის ფუნცია სკოლის ეზოს მოვლა, დასუფთავება და დაცვაა, ცნობისათვის ის ნარგავები, ძირითადად ხეები, სკოლის ბალანსზე ირიცხება და საჭიროებს საგანგებო ყურადღებას. 
ხარისხიანი სკოლის შესახებ საუბრისას ერთ–ერთი მნიშვნელოვანი პუნქტია შესაბამისობა. იგი გულისხმობს რესურსების შესაბამისობას, მაგალითად სასკოლო სტანდარტები უნდა შეესაბამისებოდეს ეროვნულ სასწავლო გეგმასა და სტანდარტებს, მასწავლებელთა კვალიფიკაცია – მოსწავლეთა მოთხოვნებს და საჭიროებებს. სახელმძღვანელოები – სასკოლო პროგრამებს. სასწავლო გეგმის შემუშვება სკოლის თანამშრომელთა მოვალეობაა, ხოლო სასწავლო გეგმის სკოლის პრიორიტეტებთან შესაბამისობის უზრუნველყოფა სამეურვეო საბჭოს ერთ–ერთ ძირითად ფუნქციას წარმოადგენს თუ სასწავლო გეგმა არ არის უშუალოდ დაკავშირებული სახელწიფო ან თავად სკოლის პრიორიტეტებთან, როგორ უნდა შეძლონ მოსწავლეებმა ან პედაგოგებმა სასურველი შედეგების მიღწევა? სტანდარტებზე დაფუძნებული სასწავლო გეგმა არ გულისხმობს მოსწავლეებისათვის რაღაც შეზღუდვების დაწესებას, თუმცა მოსწავლეების მიერ თავიანთი შესაძლებლობების მაქსიმალური გამოვლენა შესაძლებელი უნდა გახდეს სასწავლო გეგმის საფუძველზე. მართალია სასწავლო გეგმა კლასში შერეული პედაგოგებისათვის მიმართულების მიმცემი დოკუმენტი უნდა იყოს, მაგრამ ამასთან გასათვალისწინებელია პედაგოგის საკუთარი უნარ–ჩვევების და მისი მზადყოფნა დაეხმაროს მოსწავლეს წარმატების მიღწევაში. იგივე შესაბამისობის უზრუნველყოფის კარგი მაგალითია, ჩვენი ზოგიერთი კოლეგის დამოკიდებულება საგანმანათლებლო სტანდარტსა და სახელმძღვანელოს მიმართ. გასულ წელს პოლემიკის საგანი გახდა მე–12 კლასების მათემატიკის პროგრამა. საკითხი დააყენა ლელა ხუჭუამ, ქართულ ლიტერატურაში – ლალი სულაკაძემ, ისტორიაში, კამელია მინდაძემ. ჩვენ გვაქვს სახელმწიფოს მიერ დამტკიცებული ზოგადი განათლების ეროვნული მიზნების დოკუმენტი, სადაც ვიცით, რომ რამოდენიმე მუხლში წერია თუ როგორი ჰუმანური, ტოლერანტი, პატრიოტი და განათლებული ახალგაზრდა უნდა მოამზადოს სკოლამ, იმ დროს როცა ისტორიული ფაქტების დამახინჯება მიდის ისტორიის სახელმძღვანელოთი, სასწავლო პროგრამებიდან გაქრა გრ. ორბელიანის „სადღეგრძელო“, სადაც ისტორიული შეძახილია „სხვა საქართველო სად არის?!“ , „პასუხი შვილთა“, „რა ენა წახდეს“, აკ. წერეთლის „ბაში–აჩუკი“, რომელიც თავისუფლების და დამოუკიდებლობისათვის მებრძოლი ქართველი კაცის ჰიმნია, აღარ ისწავლება ნიკო ლორთიფანიძის „იყიდება საქართველო“, გალაქტიონის ლექსი „მამული“. როგორ უნდა შეძლოს პედაგოგმა მოსწავლის სულიერი აღზრდა ეროვნული სულისკვეთებით“ საგულისხმოა, რომ განათლების სამინისტრომ გაითვალისწინა ეს საკითხები და პროგრამები ე.წ. დახურულ მდგომარეობაში არ არის, მასწავლებელს არჩევის თავისუფლება აქვს და შეუძლია შეცვალოს თემა და სხვა ლიტერატურით ჩაანაცვლოს იგი. 
შემდეგი საკითხია კულტურა და კლიმატი სკოლაში. სკოლას თავისი კულტურა და კლიმატი გააჩნია. იგი წარმოადგენს კრიზისების, მოვლენების და ისტორიის კომბინაციას. თითოეული წევრის ინდივიდუალურ და საერთო შეხედულებებს, განწყობებს. კულტურა ორგანიზაციებში ტრადიციებისა და ჩვევების საფუძველზე ყალიბდება, კლიმატი შედარებით მოკლევადიანი ფენომენია, რომელიც მიმდინარე ხელმძღვანელობის მიერ იქმნება, კულტურას კი ისტორია გააჩნია და მყარად ჩამოყალიბებული მსოფლმხედველობაა.
არის თუა რა გადაწყვეტილების მიღებისას დამოუკიდებელი სკოლის ხელმძღვანელი? რა მოხდება მაშინ, თუკი პედაგოგი შეცდომას დაუშვებს? სკოლაში არსებულ „ეთიკურ კლიმატს“ ქმნის ხელმძღვანელი და შემდეგ პედაგოგები. კლიმატი უფრო მეტია ვიდრეწესრიგი და უსაფრთხოება. სასკოლო დისციპლინის დარღვევის, მათ შორის მოსწავლის სკოლიდან გარიცხვის, ან გაკვეთილებზე არდაშვების მონაცემები ერთ–ერთი მაჩვენებელია სკოლაში არსებული კლიმატის. ჩვენ გააზრებული გვაქვს რომ თუკი ნამდვილად გვსურს ვიცოდეთ თუ რას ფიქრობს ხალხი ჩვენს სკოლაზე უნდა ჰკითხოთ მათ. ჩვენც პერიოდულად ვატარებთ ასეთ გამოკითხვებს, კითხვები ესეთნაირად არის შედგენილი, რომ პასუხებიდან გაირკვეს მშობელთა განწყობები, მოლოდინები, შეხედულებები, პრობლემების ხედვა და სურვილები. თითოეული თანამშრომლის ვალია შექმნას პოზიტიური, ორგანიზაციული კულტურა სკოლაში. 
ერთ–ერთი მნისნელოვანი მახსიათებელი ხარისხიანი სკოლისა გახლავთ თანამშრომლობა და მუდმივი გაუმჯობესება. თანამშრომლობა ნიშნავს ადამინების ერთად შეკრებას პრობლემის გადასაწყვეტად. როდის მიმართავს სკოლის დირექტორი კოლექტიური აზრის ფორმას? როცა ერთპიროვნულად ვერ ან არ წყვეტს საკითხს. თანამშრომლობა ნიშნავს ნდობას, რწმენას, რაც მათ ერთად მუშაობაში საშუალებას აძლევს პრობლემის გადასაწყვეტად. თანამშრომლობის საუკეთესო მაგალითებია დირექციის ურთიერთობა პედსაბჭოსთან, სამეურვეო საბჭოსთან, კათედრებთან, მასწავლებელთა თვითმმართველობასთან და მშობელთა კოლექტივებთან. განათლების სისტემის უმთავრეს პრიორიტეტს წარმოადგენს მოსწავლეთა მიღწევების გაუმჯობესება. ეს არის გამოწვევა, რომელიც კომპლექსურ მიდგომას საჭიროებს და ამ საკითხზე თანამშრომლობის კულტურა საუკეთესო საშუალებაა. სკოლა საზოგადოებას ეკუთვნის, ხშირ შემთხვევაში სკოლა განსაზღვრავს საზოგადოებას. ამიტომ სკოლის წინაშე არსებული პრობლემები მთელმა საზოგადოებამ უნდა გაითავისოს.
სკოლის საქმიანობის მუდმივი გაუმჯობესება აზროვნების წესია. მუდმივი გაუმჯობესება იწყება მაშინ, როცა თითოეული მუშაკი ფიქრობს თავის საქმიანობაზე. იგი დამოკიდებულია ინფორმაციაზე და გარკვეულ მონაცემებს ემყარება, ეს მასალები გადამუშავების შემდეგ თავად გვიჩვენებს გზას რა არის შესაცვლელი და რა არა, რომ შემდგომ წავიწიოთ წინ დასახული მიზნისაკენ. ამჟამად ეს პროცესი დაწყებულია, სკოლაში ყოველწლიურად მიმდინარეობს სასწავლო პროცესზე დაკვირვება, მოსწავლეთა მიღწევების ანალიზი, პედაგოგთღა საქმიანობის შეფასება და ამასთან ადმინისტრაციის მართვის სტილისა და მუშაობის მიმართულებების რეორგანიზაცია. ყურადღებას ვამახვილებთ მომხმარებელზე, ამ შემთხვევაში მომხმარებელი არიან მოსწავლე, მშობელი და დაინტერესებული პირები. ჩვენ ფაქტებზე დაყრდნობით ვახორციელებთ მართვას და ჩვენი გადაწყვეტილებები მონაცემებს ეფუძნება. ჩვენი საქმიანობის ძირითადი მოდელია პრევენცია და ინტერვენცია და არა რეაქცია. იმედს გამოვთქვამთ, რომ სამეურვეო საბჭო დირექციასთან ერთად შეიმუშავებს მუდმივი განვითარების, დაგეგმარებისა და ჯგუფური მუშაობის ხელშემწყობ პროგრამას, რათა სკოლამ წარმატებით დაძლიოს დასახული მისია და ჩამოყალიბდეს როგორც ერთ–ერთი საუკეთესო ხარისხიანი სკოლა რესპუბლიკაში. 
ნაპოლეონი ამბობდა: „გამარჯვებისთვის სამი რამ არის საჭირო – ფული, ფული და ფულიო“. სკოლის დირექციის მიერ გაწეული ფინანსური მენეჯმენტის უფრო კარგად წარმოჩენისათვის მარტივი შედარებაც საკმარისი იქნებოდა, როგორი სკოლა ჩავიბარეთ 2007 წლის ნოემბერში და როგორია დღეს.

როგორი პრინციპით დაგეგმა სკოლის ადმინისტრაციამ სკოლის წლიურ ბიუჯეტი, რა იყო მისთვის პრიორიტეტული მიმართულება? რისი აუცილებელი დაფინანსება გახდა საჭირო გასულ წელს და რა იყო შარშანდელი ბიუჯეტის პრიორიტეტული მიმართულებები? 
შემოსავალი:
1. ვაუჩერი – 265329,57 ლ.
2. პრემია – 1200 ლ.

3. სიღარიბის მქონე ბავშვების დახმარება – 800 ლ.

4. იჯარა – 338,50 ლ.

სულ შემოსავალი: 267668,07 ლარი.

საკასო ხარჯები

	#
	დასახელება
	გეგმა
	ხარჯი

	1
	ხელფასი
	251858
	241162,29

	2
	პრემია
	205
	205

	3
	პრემია
	1200
	1600

	4
	მივლინება
	300
	250

	5
	სხვა საქონელი მომსახურეობა (შესყიდვ.)
	5630
	4027,30

	6
	ქსეროქსის სათადარიგო ნაწილები და მომსახურეობა
	250
	240

	7
	ღონისძიებებისათვის გაწეული ხარჯების გეგმა
	400
	250

	8
	საკანცელარიო ნივთები
	1300
	610

	9
	საბუღალტრო ფორმები
	50
	45

	10
	დაცვის მომსახურეობა
	960
	800

	11
	სახანძრო ინვენტარი
	100
	80

	12
	კავშირგაბმულობა
	600
	510

	13
	სამედიცინო
	100
	100

	14
	ელ. ენერგია
	1500
	678,44

	15
	წყალი
	2500
	1659

	16
	ბუნებრივი აირი
	8400
	2171,74

	17
	ნარჩენების გატანა
	446
	568,10

	18
	დეზინფექცია
	120
	90

	19
	საბანკო მომსახურება
	120
	191,07

	20
	ელექტრო საქონელი
	758
	80

	21
	სხვა ხარჯები
	1914
	714


სიღარიბის მქონე ბავშვთა დახმარება  – 800 ლ.
სპეც. სახსრების შემოსავალი 11 თვის განმავლობაში – 338,50 ლ.

ოფისის ხარჯები – 560 ლ.
სკოლის სტრატეგიული გეგმის თანახმად პრიორიტეტებად რჩება:

1. სკოლის მატერიალუ–ტექნიკური ბაზის გაუმჯობესება–განმტკიცება.

2. მასწავლებელთა კვალიფიკაციის ამაღლებისათვის ზრუნვა და სოციალური დაცვა.

3. მოსწავლეთა სულიერი მოთხოვნილებების დაკმაყოფილება.

4. სასკოლო გარემოს გაუმჯობესება.

5. მოსწავლეთა, მასწავლებელთა სიცოცხლის, ჯანმრთელობის დაცვის ღონისძიებები.

იმედს გამოვთქვამ, რომ ახლადარჩეული სამეურვეო საბჭოსა და სკოლის ადმინისტრაციას შორის ურთიერთთანამშრომლობა წარიმართება ერთმანეთი პატივისცემისა და თანადგომის სულისკვეთებით.
ღმერთი იყოს ჩვენი მფარველი.

